
Индустриялық дамуды мемлекеттік қолдау 

Өңірде болған уақытта депутаттар мемлекеттік бағдарламалардың орындалысымен танысады, түрлі ұйымдардың қызметкерлерімен кездеседі. Кездесулердің мақсаты – заңдардың шынайы өмірде қалай қолданылатынын білу, қолданыстағы нормативтік-құқықтық актілерге өзгерістер мен толықтырулар ойлап табу, үкімет сағатына сәйкес ұсыныстар дайындау. 

10 қаңтарда Мәжіліс депутаттары – Заңнама және сот-құқықтық реформа комитетінің төрағасы Нұрлан Әбдіров, Арман Қожахметов, Қанат Мусин және Гүлнар Бижанова Қарағанды құю-машина жасау зауыты (ҚҚМЖЗ) - «Maker» ЖШС болды.  

ҚҚМЖЗ «Maker» ЖШС Қарағанды облысы машина жасау саласының ірі кәсіпорындарының бірі болып табылады.

Кәсіпорынның негізгі қызмет түрі: тау-кен шахта құрал-жабдықтарын жасау мен жөндеу, «Қазақмыс» корпорациясы» ЖШС кәсіпорындарын қосалқы бөлшектермен және машина жасауға арналған құрал-жабдықтармен қамтамасыз ету.

«Өнімділік-2020» бағдарламасының шеңберінде «Қарағанды құю-машина жасау зауыты - «Maker» ЖШС жаңарту» жобасы жүзеге асырылуда. Жобаны «Қазақстандық индустрияны дамыту институты» АҚ бағдарламасының операторы қолдады және кешенді жоспар әзірлеуге жұмсалған шығын өтелді (7,9 млн. теңге). 

Жоба 2015 жылдан 2018 жылға дейін жүзеге асырылады. Оның құны 13,7 млрд. теңгені (оның ішінде меншікті қаражат - 4,2 млрд.тг., қарыз – 9,5 млрд. тг) құрайды. Жоба кәсіпорынның станок паркін өндірілетін өнімнің сапасы мен санын арттыра отырып, неғұрлым заманауи роботтық құрал-жабдықпен жаңарту үшін «БРК-Лизинг» АҚ қаржыландырылады.

Бүгінгі күні 11,5 млрд. теңге сомасына 287 бірлік негізгі, қосымша және өлшеуіш құрал-жабдық орнатылды және пайдалануға берілді. Және бұл жұмысқа нақты нәтиже әкелуде. Егер 2015 жылы 3495,7 мың тонна өнім өндірілсе, 2017 жылғы қаңтардан қарашаға дейін – 6 266 мың тонна өнім өндірілді.

Кәсіпорын мемлекеттік қаржылық қолдауды алып қана қоймайды, сондай-ақ ол ҚР ИДМ инвестициялар Комитетімен құрал-жабдықты импортқа шығарған жағдайда баж салығынан босату артықшылығын алуға инвестициялық келісімшарт жасады. 

Сонымен қатар, ағымдағы жылы кәсіпорынға 3 жылға корпоративтік табыс салығын, жер салығын төлеуден босату артықшылығын беретін Заң күшіне енеді. 

- Мемлекет басшысы үдемелі индустриялық-инновациялық даму бағдарламасын жүзеге асыруға басты назар аударады. Елбасының «Төртінші өнеркәсіптік революция жағдайындағы дамудың жаңа мүмкіндіктері» жаңа Жолдауында «Қазақстандық индустрия жаңа технологияларды енгізудің флагманы болу қажет». Барлық облыстарда жаңа өндірістер ашылуда, кәсіпорындар жаңартылуда. Парламент депутаттары өз тараптарынан бизнесті дамытуға ықпал ететін нормативтік-құқықтық базаны жетілдіру үшін жұмыс істеуде, - деді депутат Нұрлан Әбдіров. 

ҚҚМЖЗ басшылығының айтуынша «зауыттың тиімді түрде жаңартылуының арқасында 100-ге жуық жаңа жұмыс орны ашылды. Замануи құрал-жабдықтармен жұмыс істей алатын білікті мамандар, технологтар жетіспеуде».


Бұл мәселені шешу үшін зауыт екі жоғары оқу орны – Қарағанды мемлекеттік техникалық университетімен (ҚарМТУ) және Алматы технологиялық университетімен меморандум жасады. 2017 жылы «Машина жасау» факультетінде оқитын 102 студент зауытта тәжірибеден өтті. 

- Мен бұл жерде 2017 жылдың сәуір айынан бері жұмыс істеймін. Мен қазір өзіме болашақта өте пайдалы болатын тәжірибе жинақтап жатырмын. Бұл біз үшін өте қажет, өйткені университетте жаңа құрал-жабдықты қалай пайдалану, металмен қалай жұмыс істеу керектігі туралы практикалық білім ала алмайсың, - дейді ҚарМТУ түлегі – Сейфулла Есмағамбетов. 

Осылайша, Қарағанды құю-машина жасау зауыты (ҚҚМЖЗ) - «Maker» ЖШС үдемелі индустриялық-инновациялық даму бағдарламасын жүзеге асырудың жарқын үлгісі ғана емес, өз ісінің нағыз мамандарын даярлайтын тәжірибе орны болып табылады. 

Бұл мультипликативті нәтиженің жарқын үлгісі – кәсіпорындардың дамуымен қоғамда жаңа технологиялар дамып, енгізілуде, жаңа жұмыс орындар ашылуда, жоғарғы кәсіпқой кадрлардың саны көбеюде. 

